КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Уна патераа керкаӧн веськӧдлысь либӧ уна патераа керкаын ӧтувъя эмбур видзӧм да дзоньталӧм серти услугаяс сетысь да (либӧ) уджъяс вӧчысь мортӧн либӧ дінму операторӧн (сэк, кор уна патераа керкаын жыръяс киын кутысьяс артмӧдӧны капитальнӧя дзоньталан фондсӧ дінму операторлӧн тшӧт вылын) уна патераа керкаын жыръяс киын кутысьяслы Россия Федерацияса оланін кодекслӧн 189 статьяса 3 юкӧнӧн урчитӧм вӧзйӧмъяс сетан пӧрадок вынсьӧдӧм йылысь 
Сы могысь, медым збыльмӧдны Россия Федерацияса оланін кодекслӧн 189 статьяса 3 юкӧн да “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 3 статьяса 1 юкӧнын 86 пункт, Коми Республикаса Веськӧдлан котыр шуис:
1. Вынсьӧдны Уна патераа керкаӧн веськӧдлысь либӧ уна патераа керкаын ӧтувъя эмбур видзӧм да дзоньталӧм серти услугаяс сетысь да (либӧ) уджъяс вӧчысь мортӧн либӧ дінму операторӧн (сэк, кор уна патераа керкаын жыръяс киын кутысьяс артмӧдӧны капитальнӧя дзоньталан фондсӧ дінму операторлӧн тшӧт вылын) уна патераа керкаын жыръяс киын кутысьяслы Россия Федерацияса оланін кодекслӧн 189 статьяса 3 юкӧнӧн урчитӧм вӧзйӧмъяс сетан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ оланін да коммунальнӧй овмӧс юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2018 вося тӧвшӧр тӧлысь 16 лун
11 №
ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 16 лунся 11 №-а шуӧмӧн
(содтӧд)
Уна патераа керкаӧн веськӧдлысь либӧ уна патераа керкаын
ӧтувъя эмбур видзӧм да дзоньталӧм серти услугаяс сетысь да (либӧ)
уджъяс вӧчысь мортӧн либӧ дінму операторӧн (сэк, кор
уна патераа керкаын жыръяс киын кутысьяс артмӧдӧны
капитальнӧя дзоньталан фондсӧ дінму операторлӧн тшӧт вылын)
уна патераа керкаын жыръяс киын кутысьяслы Россия Федерацияса
оланін кодекслӧн 189 статьяса 3 юкӧнӧн урчитӧм вӧзйӧмъяс сетан 
ПӦРАДОК 
1. Тайӧ Пӧрадокыс урчитӧ уна патераа керкаясын, кутшӧмъясӧс колӧ капитальнӧя дзоньтавны Коми Республикаын уна патераа керкаясын ӧтувъя эмбур капитальнӧя дзоньталӧм серти вынсьӧдӧм дінму уджтас серти да Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан дженьыд кадся план серти, жыръяс киын кутысьяслы (водзӧ лӧсялӧмӧн – уна патераа керкаясын жыръяс киын кутысьяс, капитальнӧя дзоньталӧм серти дінму уджтас, капитальнӧя дзоньталӧм серти дінму уджтас збыльмӧдан дженьыд кадся план) капитальнӧя дзоньталӧм заводитан кадколаст, услугаяслӧн да (либӧ) уджъяслӧн колана лыддьӧг да ыджда, налӧн дон йылысь, уна патераа керкаын ӧтувъя эмбур капитальнӧя дзоньталӧмсӧ сьӧмӧн могмӧдан пӧрадок да ӧшмӧсъяс йылысь вӧзйӧмъяс да татшӧм капитальнӧя дзоньталӧмсӧ нуӧдӧмкӧд йитчӧм мукӧд вӧзйӧм артмӧдан да сетан ног (водзӧ – вӧзйӧмъяс).
2. Уна патераа керкаӧн веськӧдлысь либӧ уна патераа керкаын ӧтувъя эмбур видзӧм да дзоньталӧм серти услугаяс сетысь да (либӧ) уджъяс вӧчысь морт (водзӧ – веськӧдлысь организация) либӧ дінму оператор (сэк, кор уна патераа керкаын жыръяс киын кутысьяс артмӧдӧны капитальнӧя дзоньталан фондсӧ дінму операторлӧн тшӧт вылын) (водзӧ – дінму оператор) артмӧдӧ да сетӧ уна патераа керкаын жыръяс киын кутысьяслы вӧзйӧмъяс Россия Федерацияса оланін кодекслӧн 189 статьяса 3 юкӧнӧн урчитӧм кадколастӧ.
3. Веськӧдлысь организация (дінму оператор) сетӧ уна патераа керкаын, кӧні капитальнӧя дзоньталӧм серти дінму уджтас збыльмӧдан дженьыд кадся план серти кӧсйӧны нуӧдны ӧтувъя эмбур капитальнӧя дзоньталӧмсӧ, жыръяс киын кутысьяслы вӧзйӧмъяс.
4. Вӧзйӧмъясӧ быть колӧ пыртны татшӧм тӧдмӧгъяс:
капитальнӧя дзоньталӧм заводитан кадколаст, кутшӧмӧс индӧны календарнӧй воӧн, кор кӧсйӧны нуӧдны капитальнӧя дзоньталӧмсӧ;
капитальнӧя дзоньталӧм серти услугаяс да (либӧ) уджъяс лыддьӧг да ыджда;
капитальнӧя дзоньталӧм серти услугаяслӧн да (либӧ) уджъяслӧн дон;
капитальнӧя дзоньталӧмсӧ сьӧмӧн могмӧдан пӧрадок да ӧшмӧсъяс;
капитальнӧя дзоньталӧмсӧ нуӧдӧмкӧд йитчӧм мукӧд вӧзйӧм.
5. Вӧзйӧмъяссӧ сетӧны уна патераа керкаын, кӧні капитальнӧя дзоньталӧм серти дінму уджтас збыльмӧдан дженьыд кадся план серти кӧсйӧны нуӧдны ӧтувъя эмбур капитальнӧя дзоньталӧмсӧ, жыр киын кутысьяс пиысь быдӧнлы тайӧ Пӧрадок дорӧ содтӧдын индӧм форма серти  татшӧм ногъяс пиысь ӧтиӧн:
пошта связь организация, корреспонденция вайысь мукӧд организация пыр вӧзйӧмсӧ мӧдӧдӧмӧн;
мынтысян документӧ, мый подув вылын мынтӧны капитальнӧя дзоньталӧмысь мынтӧм, вӧзйӧмсӧ меститӧмӧн.
Вӧзйӧмъяссӧ сідзжӧ йӧзӧдӧны “Ӧтуввез” юӧртан да телекоммуникация везйын лӧсялана веськӧдлысь организациялӧн, дінму операторлӧн официальнӧй сайтын.
Уна патераа керкаӧн веськӧдлысь
либӧ уна патераа керкаын ӧтувъя эмбур видзӧм
да дзоньталӧм серти услугаяс сетысь
да (либӧ) уджъяс вӧчысь мортӧн
либӧ дінму операторӧн
(сэк, кор уна патераа керкаын жыръяс
киын кутысьяс артмӧдӧны капитальнӧя дзоньталан
фонд дінму операторлӧн тшӧт вылын)
уна патераа керкаын жыръяс киын кутысьяслы
Россия Федерацияса оланін кодекслӧн
189 статьяса 3 юкӧнӧн урчитӧм
вӧзйӧмъяс сетан пӧрадок дорӧ
СОДТӦД
(форма)
 ____________________________________________________________ адрес серти уна патераа керкаын капитальнӧя дзоньталӧм заводитан кадколаст йылысь, услугаяслӧн да (либӧ) уджъяслӧн колана лыддьӧг да ыджда йылысь, налӧн дон, ӧтувъя эмбур капитальнӧя дзоньталӧмсӧ сьӧмӧн могмӧдан пӧрадок йылысь да ӧшмӧсъяс йылысь
ВӦЗЙӦМЪЯС
(татшӧм капитальнӧя дзоньталӧмсӧ нуӧдӧмкӧд йитчӧм мукӧд вӧзйӧм) 
Жыръяс пыдди пуктана киын кутысьяс!
Коми Республикаын уна патераа керкаясын ӧтувъя эмбур капитальнӧя дзоньталӧм серти вынсьӧдӧм дінму уджтас серти да (либӧ) Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан дженьыд кадся план серти ____________ воын Тіян керкаын капитальнӧя дзоньталасны ӧтувъя эмбур.
I. Уна патераа керка капитальнӧя дзоньталӧмсӧ нуӧдӧм серти услуга да (либӧ) удж сикасъяс лыддьӧг, налӧн дон да сьӧмӧн могмӧдан ӧшмӧсъяс
	Д/в № 
	Услуга да (либӧ) удж сикасъяс лыддьӧг
	 Капиталь нӧя дзоньталӧм заводитан кадколаст (во)
	Кӧсъяна услугаяс лӧн да (либӧ) уджъяслӧн ыджда
	Услугаяслӧн да (либӧ) уджъяс лӧн дон, шайт
	Сьӧмӧн могмӧдан ӧшмӧсъяс, шайт

	
	
	
	
	
	Ставнас, сы лыдын
	Канмусянь отсӧг сетан сьӧм 
	Меставывса сьӧмкудъясысь сьӧм 
	Жыръяс киын кутысьяслӧн сьӧм  
	Мукӧд ӧшмӧс

	1
	
	
	
	
	
	
	
	
	

	2
	
	
	
	
	
	
	
	
	

	3
	
	
	
	
	
	
	
	
	


II. Уна патераа керка капитальнӧя дзоньталӧмсӧ нуӧдӧм серти услугаяс да (либӧ) уджъяс сьӧмӧн могмӧдан пӧрадок
III. Татшӧм капитальнӧя дзоньталӧмсӧ нуӧдӧмкӧд йитчӧм мукӧд вӧзйӧм (найӧ кӧ эмӧсь):
Организацияӧн юрнуӧдысь                     _________     ____________________
_________________________                   (кырымпас)           (кырымпас гӧгӧрвоӧдӧм)  
       (организация ним)                            

